
	ՀՀ Նախագահի աշխատակազմ 07.04.2014թ. 

N Ղ-501
	1.<<Ավտոմոբիլային տրանսպորտի մասին>> ՀՀ օրենքում փոփոխություններ և լրացումներ կատարելու մասին>> ՀՀ օրենքի նախագծից (այսուհետ` նախագիծ) առաջարկում ենք հանել`

1)4-րդ հոդվածի 2-րդ մասը, նկատի ունենալով, որ այդ դրույթների կիրառմամբ սահմանափակվուն են ընդհանուր օգտագործման ավտոմոբիլային տրանսպորտով իրականացվող այն փոխադրումները, որոնք չեն առնչվում կանոնավոր փոխադրումներին:

2)9-րդ հոդվածի 4-րդ մասով` Օրենքի 16-րդ հոդվածի 7-րդ մասում նախատեսված <<ուղևորների անվանացուցակ>> բառակապակցությունը և <<նաև լիազոր մարմնի գրավոր համաձայնությունը>> բառերը, ինչպես նաև 11-րդ հոդվածի 2-րդ մասով օրենքի 21-րդ հոդվածի 9-րդ մասի 3-րդ կետում նախատեսված <<ուղևորների անվանացուցակ>> բառակապակցությունը, որոնց կիրառման հետևանքով ավելորդ և անհարկի պարտականություններ են դրվում փոխադրողի վրա` բարդացնելով նրա աշխատանքը:

2. Նախագծի 9-րդ հոդվածի 4-րդ մասով առաջարկվում է Օրենքի 16-րդ հոդվածը լրացնել 5-րդ, 6-րդ, 7-րդ և 8-րդ մասերով: Նախագծում 8-րդ մասը բացակայում է:

3. Առաջարկում ենք լրացուցիչ քննարկել`

1)Նախագծի 15-րդ հոդվածով <<Ավտոմոբիլային տրանսպորտի մասին>> ՀՀ օրենքի 28-րդ հոդվածի 2-րդ մասը ուժը կորցրած ճանաչելու վերաբերյալ դրույթը` անհրաժեշտության դեպքում նշված հոդվածում կատարելով համապատասխան փոփոխություններ:

2) նախագծի 9-րդ հոդվածի 4-րդ մասով ոչ կանոնավոր ուղևորափոխադումների  դեպքում փոխադրողի և յուրաքանչյուր ուղևորի հետ առանձին պայմանագրի կնքման (եթե պատվիրատուն չի հանդիսանում իրավաբանական անձ կամ անհատ ձեռնարկատեր) գործընթացի նպատակահարմարությունը:

<<Վարչական իրավախախտումների վերաբերյալ>> ՀՀ օրենսգրքում փոփոխություններ և լրացումներ կատարելու մասին>> ՀՀ օրենքի նախագծից հանել` 6-րդ հոդվածով նախատեսված <<Հոդված 137.7-ի 2-րդ մասը>>, որը պայմանավորված է վերը նշված 1-ին կետի 1-ին ենթակետով առաջարկվող փոփոխությունով:
	Ընդունվել է

Ընդունվել է մասնակի

Ընդունվել է

Ընդունվել է

Ընդունվել է 

Ընդունվել է 


	Կետը հանվել է

Կետը խմբագրվել է, ուղևորների անվանացուցակը կպահանջվի միայն  միջպետական ոչ կանոնավոր ուղևորափոխադրումների դեպքում, իսկ լիազոր մարմնի գրավոր համաձայնության պահանջը չի հանվել, հաշվի առնելով որ այն օրենսդրական փոփոխության հիմնական նպատակն է և դրա արդյունքում ակնկալվում է կանխել անօրինական ուղևորափոխադրումները 

Համատեղ քննարկման արդյունքում օրենքի 28-րդ հոդվածի 2-րդ մասը չի հանվել, այլ կատարվել է փոփոխություն: Ամբողջ 2-րդ մասում «վերջին» բառը հանվել է

9-րդ հոդվածի 4-րդ մասի 6-րդ կետը հանվել է

Օրենքի 6-րդ հոդվածում կատարվել է համապատասխան փոփոխություն

	ՀՀ կառավարության աշխատակազմի 

իրավաբանական վարչություն 
	1. <<Ավտոմոբիլային տրանսպորտի մասին>> ՀՀ օրենքում փոփոխություններ և լրացումներ կատարելու մասին>> ՀՀ օրենքի նախագծի վերաբերյալ հայտնում ենք.

1) Նախագծի 1-ին հոդվածի 2-րդ մասը չի բխում <<Իրավական ակտերի մասին>> ՀՀ օրենքի 42-րդ հոդվածի 2-րդ մասի պահանջներից, համաձայն որոնց չի թույլատրվում իրավական ակտով տալ հասկացության կամ տերմինի սահմանումը, եթե այդ հասկացությունը կամ տերմինը չի գործածվելու տվյալ իրավական ակտում կամ հանրահայտ է:
2) Նախագծի 6-րդ հոդվածի 5-րդ մասը, 7-րդ հոդվածի 2-րդ մասի 2-րդ և 4-րդ կետերը, 9-րդ հոդվածի  3-րդ մասը առաջարկում ենք խմբագրել՝ համաձայն աշխատանքային կարգով տեղի ունեցած քննարկման արդյունքների: 

3) Նախագծի 9-րդ հոդվածի 4-րդ մասը հստակեցման կարիք ունի, մասնավորապես անհրաժեշտ է հստակ նշել, թե ում միջև է կնքվելու համապատասխան գրավոր պայմանագիրը:

4) Նախագծի 11-րդ հոդվածի 2-րդ մասը անհրաժեշտ է համապատասխանեց-նել <<Իրավական ակտերի մասին>> ՀՀ օրենքով սահմանված օրենս-դրական տեխնիկայի կանոններին:

2. <<Վարչական իրավախախտումների վերաբերյալ>> ՀՀ օրենսգրքում փոփոխություններ և լրացումներ կատարելու մասին>> ՀՀ օրենքի նախագծի վերաբերյալ հայտնում ենք.

1) Նախագծի 2-րդ հոդվածն առաջարկում ենք խմբագրել, քանի որ պարզ չէ, թե <<Վարչական իրավախախտումների վերաբերյալ>> ՀՀ օրենսգրքի (այսուհետ՝ Օրենսգիրք) 132-րդ հոդվածի 1-ին մասում խոսքը փոխադրման ի՞նչ կանոնների խախտման մասին է գնում: Բացի այդ, հարկ ենք համարում նշել, որ համապատասխան փոփոխության կատարման արդյունքում հակասություններ կառաջանան Նախագծի 137.9-րդ հոդվածի հետ:

2) Նախագծի 3-րդ հոդվածով նախատեսված փոփոխությունները տուգանքների առումով առաջացնում են անհավասար իրավիճակ: Մասնավորապես ստացվում է, որ անտոմս երթևեկությունը ներքաղա-քային կանոնավոր ուղևորափոխադրումներ իրականաց-նող ավտոբուսների դեպքում տուգանվելու է հազար, իսկ, օրինակ, ներմարզային փոխադրումների դեպքում՝ դրանից ավելի ցածր գումարի չափով, ինչն անընդունելի է: Բացի այդ, նույն հոդվածի 2-րդ մասը հակասում է <<Ավտոմոբիլային տրանսպորտի մասին>> ՀՀ օրենքի (այսուհետ՝ Օրենք) 9-րդ հոդվածի 2-րդ մասին:

3) Նախագծի 4-րդ հոդվածով նոր խմբագրությամբ շարադրվող Օրենսգրքի 137.1-րդ հոդվածի 3-րդ մասի հետ կապված՝ անհրաժեշտ է նկատի ունենալ, որ բացակայում է վերջինիս՝ ՀՀ օրենսդրությամբ արգելող դրույթը:

4) Նախագծի 4-րդ հոդվածով նոր խմբագրությամբ շարադրվող Օրենսգրքի 137.2-րդ հոդվածի 2-րդ մասն անհրաժեշտ է համապատասխանեցնել Օրենքի 14-րդ հոդվածի 12-րդ մասի <<գ.>> կետին: Նախագծի նույն մասը նաև բովանդակային առումով խմբագրման կարիք ունի: Նախագծի նույն հոդվածով նոր խմբագրությամբ շարադրվող Օրենսգրքի 137.2-րդ հոդվածի 6-րդ մասը չի համապատասխանում <<Ավտոմոբիլային տրանսպորտի մասին>> ՀՀ օրենքում փոփոխություններ և լրացումներ կատարելու մասին>> ՀՀ օրենքի նախագծի 7-րդ հոդվածի 2-րդ մասի 2-րդ կետի պահանջներին:
5) Նախագծի 5-րդ հոդվածով Օրենսգրքում լրացվող 137.7-րդ հոդվածի 5-րդ մասի վերաբերյալ առաջարկում ենք առանձին մասով սահմանել <<իսկ առանց ճանապարհային թերթիկի կամ ճանապարհային թերթիկում համապատաuխան նշումների բացա-կայությամբ ուղևորափոխադրումներ իրականացնելը` առաջացնում է տուգանքի նշանակում` սահմանված նվազագույն աշխատավարձի՝ նվազագույն աշխատավարձի հարյուրապատիկի չափով>> դրույթը:
6)  Նախագծի 5-րդ հոդվածով Օրենսգրքում լրացվող 137.8-րդ հոդվածի 1-ին մասը չի համապատասխանում <<Ավտոմոբիլային տրանսպորտի մասին>> ՀՀ օրենքում փոփոխություններ և լրացումներ կատարելու մասին>> ՀՀ օրենքի նախագծի 14-րդ հոդվածի 1-ին մասին, իսկ 2-րդ մասը անհրաժեշտ է հստակեցնել՝ նկատի ունենալով նույն նախագծի 13-րդ հոդվածի 1-ին մասի պահանջները: 

7) Նախագծի  7-րդ հոդվածի հետ կապված՝ անհրաժեշտ է <<137.1-137.4>> թվերը փոխարինել <<137.1-137.6>> թվերով:

3. Միաժամանակ առաջարկում ենք Նախագծերին կից ներկայացնել նաև ՀՀ Նախագահի աշխատակազմի կարծիքը:
	Ընդունվել է
Ընդունվել է
Ընդունվել է
Ընդունվել է
Ընդունվել է
Ընդունվել է
Ընդունվել է
Ընդունվել է
Ընդունվել է
Ընդունվել է
Ընդունվել է
Ընդունվել է
Ընդունվել է


	Նախագծի 3-րդ հոդվածը լրացվել է  2-րդ կետով

Նախագծերը խմբագրվել են

9-րդ հոդվածի 4-րդ մասը հստակեցվել է

Կատարվել են համապատասխան փոփոխություններ

Վարչական տույժը սահմանվել է փոխադրավարձի կրկնապատիկի չափով

«միջքաղաքային» բառը հանվել է

«Ավտոմոբիլային տրանսպորտի մասին» ՀՀ օրենքի նախագծի 3-րդ հոդվածը լրացվել է 2-րդ կետով

Կատարվել են համապատասխան փոփոխություններ

Դրույթը սահմանվել է առանձին 6-րդ մասով

Կատարվել են համապատասխան փոփոխություններ



	ՀՀ կառավարության աշխատակազմ
	1.«Ավտոմոբիլային տրանսպորտի մասին» Հայաստանի Հանրապետության օրենքում փոփոխություններ և լրացումներ կատարելու մասին ՀՀ օրենքի նախագծի 1-ին հոդվածում սահմանված չէ, թե որն է երթուղային տաքսու ռեժիմը: 

2.4-րդ հոդվածով անհիմն սահմանափակվել են ոչ կանոնավոր փոխադրումներ իրականացնող տրանսպորտային միջոցների ցանկը: 

3.5-րդ հոդվածի 1.1-ին կետով անհրաժեշտ է սահմանել, որ նշված ցանցը ենթակա է հրապարակման: 

4.6-րդ հոդվածով անհիմն ու ՀՀ Սահմանադրության պահանջների խախտումով սահմանափակվել են ոչ կանոնավոր ուղևորափոխադրումները: Մասնավորապես, մրցույթով չեն կարող իրականացվել կազմակերպության կողմից ամենօրյա անվճար իրենց աշխատակիցների համար իրականացվող փոխադրումները: Դրանք  թե անվճար, և թե բարեգործական կարող են լինել: 

Այս դրույթի առակայության դեպքում ՀՀ կառավարության աշխատակազմը ևս պետք է մասնակցի մրցույթի, որպեսզի կարողանա իր աշխատակիցներին անվճար փոխադրել: 

5.6-րդ հոդվածի 4-րդ մասից պարզ չէ, թե որն է “նվազագույն թիվը”: 

 6. Գտնում ենք, որ մրցույթի նպատակը սակագնի հաստատումն է միայն և մրցույթում պետք է սահմանվեն հստակ պայմաններ ու մրցույթի հաղթողի միակ չափանիշը կարող է լինել ցածր սակագինը:

 Եթե հաղթողը չի ցանկանում նշված սակագնով շարունակել սպասարկել երթուղին, ապա նա պետք է վճարի տուգանք և պետք է հայտարարվի նոր մրցույթ: 

7.7-րդ հոդվածի 1-ին մասից պարզ չէ, թե խոսքն ինչ վերահսկող մարմնի մասին է: Անհրաժեշտ է ի նկատի ունենալ, որ համայնքների նկատմամբ հսկողության դեպքերն ու պայմանները հստակ սահմանված են “Տեղական ինքնակառավարման մասին” ՀՀ օրենքով:

 8.Գտնում ենք նաև, որ օրենքով պետք է սահմանվեն կանոնավոր ուղևորափոխադրողների իրավունքները, պարտականությունները, պատասխանատվությունը, ինչպես նաև պայմանագրի դադարման հիմքերը:

 9.9-րդ հոդվածի 1-ին մասից անհրաժեշտ է հանել “միանգամյա” բառը, քանի որ ոչ կանոնավոր ուղևորափոխադրումը պատվերով կարող է լինել նաև ոչ միանգամյա: Այս կապակցությամբ անհրաժեշտ է հանել հոդվածի 2-րդ մասը:

10.Նույն հոդվածի 3-րդ մասի վերաբերյալ գտնում ենք, որ հստակ օրենքով պետք է սահմանել, թե որ դեպքում լիազոր մարմինն իրավասու է չտալ իր համաձայնությունը: 

Սա ըստ էության կամ լիցենզիա է կամ թույլտվություն:.Միաժամանակ հոդվածի 3-րդ մասը ոչ միայն մեծ կոռուպցիոն ռիսկեր է պարունակում, այլ նաև էապես խոչընդոտելու է ոչ կանոնավոր ուղևորափոխադրումը: 

11.Միաժամանկ պարզ չէ թե ինչու համար են գանձվելու տուրքերը: 

12. Գտնում  ենք, որ ոչ կանոնավոր ուղևորափոխադրումները պետք է իրականացվեն ՀՀ քաղաքացիական օրենսգրքով սահմանված կարգով և սույն նախագիծն անհրաժեշտ է համապատասխանեցնել օրենսգրքի պահանջներին: Մասնավորապես խոսքը գնում է ՀՀ քաղաքացիական օրենսգրքի 854-870-րդ հոդվածներին: 

13. Միաժամանակ օրենսգրքի համաձայն պայմանագիր է համարվում նաև տոմսը: 
	Ընդունվել է

Ընդունվել է

Ընդունվել է

Ընդունվել է

Չի ընդունվել

Առաջարկութ-յունն արդեն իսկ ներառ-ված է 6-րդ հոդվածի 5-րդ մասում, բացառությամբ հրաժարվելու դեպքում տուգանք վճարելուց, քանի որ կարող են հրաժարվել նաև այլ պատճառներով:

Ընդունվել է

Չի ընդունվել

Ընդունվել է

Ընդունվել է մասնակի

 
	Նախագծի 1-ին հոդվածի 1-ին մասը խմբագրվել է <<երթուղային տաքսու ռեժիմով>> բառերը փոխարինվել են <<երթուղային տաքսիներով>> բառերով:

Նախագիծը խմբագրվել է, 4-րդ հոդվածը հանվել է:

Նախագծի 5-րդ (ներկայիս 4-րդ) հոդվածի 2-րդ մասը խմբագրվել է:

Նախագծի 6-րդ (ներկայիս 5-րդ) հոդվածի 1-ին մասը խմբագրվել և հստակեցվել է:  6-րդ հոդվածով նախատեսված փոփոխությունները իրականացվել են օրենքի 11-րդ հոդվածում, որը կանոնակարգում է կանոնավոր ուղևորափոխադրումների կազմակերպման հիմնական պահանջները, ոչ թե ոչ կանոնավոր ուղևորափոխ-ադրումները: Կանոնավոր ուղևորափոխադրումները իրականացնում են միայն մրցութային եղանակով ընտրված կազմակերպությունները, որոնք ունեն կանոնավոր ուղևորափոխադրումների իրականացման լիցենզիա: Սահմանվել է դրույթ համաձայն որի բոլոր կանոնավոր փոխադրումները պետք է իրականացվեն մրցույթով` անկախ դրանց բարեգործական կամ անվճար հիմունքներից

Դրույթը չի կարող տարածվել ՀՀ կառավա-րության աշխատակազմի վրա, քանի որ  կառավարության աշխատակազմի աշխատա-կիցների փոխադրումը հանդիսանում է տիպիկ ոչ կանոնավոր փոխադրում, որի կազմակերպման դրույթները սահմանված են օրենքի 16-րդ հոդվածով:

Նախագծի 6-րդ (ներկայիս 5-րդ) հոդվածի 4-րդ մասը խմբագրվել է:

Մրցույթի նպատակը չի կարող հանդիսանալ միայն ցածր փոխադրավարձը: Մրցույթի հիմնական նպատակը պետք է հանդիսանա ուղևորափոխադրումների սպասարկման որակի և անվտանգության բարձր մակարդակը: Կարևորելով ցածր փոխադրավարձի գործոնը, միաժամանակ առավել առաջնային ենք համարում երթուղիներում առավել անվտանգ և հարմարավետ տրանսպորտային միջոցների ներգրավումը, ինչպես նաև տրանսպոր- տային պարկի թարմացումը: Միաժամանակ մրցութային կարգում սահմանված է, որ հավասար միավորների դեպքում առավելությունը տրվում է ցածր փոխադրման սակագին ներկայացրած փոխադրողին:  Միաժամանակ, Օրենսդրա-կան կարգավորման կենտրոն ՊՈԱԿ-ի կողմից փոփոխություններ են կատարվել ՀՀ կառավարության 16.08.2001թ. N 762 որոշման մեջ, որտեղ որպես գնահատման  բաղադրիչ սահմանվել է նաև փոխադրավարձը: Ներկայումս որոշման նախագիծը բարեփոխում-ների օրենսդրական փաթեթի հետ գտնվում է ՀՀ կառավարությունում:

Սահմանված է, որ երթուղու սպասարկման ողջ ընթացքում փոխադրավարձը ենթակա չէ բարձրացման:

Նախագծի 7-րդ (ներկայիս 6-րդ) հոդվածի 1-ին մասը հանվել է:

Օրենքի 21-րդ հոդվածով արդեն իսկ սահմանված են փոխադրողի իրավունքներն ու պարտականությունները, իսկ նույն հոդվածի 4-րդ մասով` կանոնավոր ուղևորափոխադրումներ իրականացնող փոխադրողի պարտավորությունները: Երթուղու սպասարկման պայմանագրի դադարման հիմքերը սահմանված են օրենքի 12-րդ հոդվածով` ավտոբուսային կանոնավոր փոխադրումների սպասարկման իրավունքից զրկելով:

 
9-րդ (ներկայիս 8-րդ) հոդվածի 1-ին մասից <<մեկանգամյա>> բառը հանվել է, իսկ օրենքի 2-րդ մասը ուժը կորցրած է ճանաչվել:

Նախագծի 9-րդ (ներկայիս 8-րդ) հոդվածի  3-րդ մասը խմբագրվել է, օրենքի նախագծով մերժման դեպքերի սահմանումը վերապահվել է ՀՀ կառավարությանը:

Դրույթը սահմանվել է հաշվի առնելով միջազգային փորձը և այն տարածվում է միայն միջպետական ոչ կանոնավոր փոխադրում-ների վրա և այն նաև միտված է  միջպետական կանոնավոր փոխադրում-ների կանոնակարգմանը:

Օրենքի նախագծով տուրքերը սահմանվել են ծառայություն մատուցելու նպատակով:

Օրենքի նախագծի դրույթները չեն հակասում Քաղաքացիական օրենսգրքի պահանջներին: Միաժամանակ օրենքի 16-րդ հոդվածի 4-րդ մասում արդեն իսկ սահմանված է, որ ավտոբուսային ոչ կանոնավոր փոխադրումների ընթացքում ուղևորների և փոխադրողների հարաբերությունները կարգավորվում են ՀՀ Քաղաքացիական օրենսգրքով, սույն օրենքով և պայմանագրով:

Ըստ ՀՀ Քաղաքացիական օրենսգրքի 856 հոդվածի 2-րդ մասի ուղևորի փոխադրման պայմանգրի կնքումը հավաստվում է տոմսով:

	ՀՀ կառավարության աշխատակազմ
	«Ավտոմոբիլային տրանսպորտի մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ օրենքի նախագծի 8-րդ հոդվածի խմբագրված դրույթը հակասում է ՀՀ Սահմանադրության 83.5-րդ հոդվածին: Բանն այն է, որ նախագծի 8-րդ հոդվածով սահմանվում է, որ  միջպետական ոչ կանոնավոր ուղևորափո-խադրումների մերժման դեպքերը սահմանում է ՀՀ կառավարությունը: Մինչդեռ ՀՀ Սահմանադրության նշված դրույթի համաձայն բացառապես ՀՀ օրենքներով են սահմանվում ֆիզիկական և իրավաբանական անձանց իրավունքների և ազատությունների սահմանափակումները, նրանց պարտականությունները: Հաշվի առնելով վերոգրյալը գտնում ենք, որ միջպետական ոչ կանոնավոր ուղևորափոխադրումների մերժման դեպքերը կարող են սահմանվել բացառապես օրենքով:

Միաժամանակ առաջարկում ենք ՀՀ կառավարության աշխատակազմ ներկայացնելիս հիմք ընդունել <Վարչական իրավախախտումների վերաբերյալ> ՀՀ օրենսգրքում փոփոխություններ և լրացումներ կատարելու մասին> ՀՀ օրենքի նախագծի` ՀՀ կառավարության աշխատակազմի կողմից նախկինում ներկայացված առաջարկությունների հիման վրա լրամշակված տարբերակը:
	Ընդունվել է

Ընդունվել է
	Օրենքի 16-րդ հոդվածը լրացվել է նոր 7-րդ մասով, որով սահմանվել են միջպետական ոչ կանոնավոր ուղևորափոխադրումների մերժման դեպքերը

	ՀՀ կառավարության աշխատակազմ 19.08.2014թ. N 02/23.12/13595-14
	Նախագծերի վերաբերյալ հայտնում ենք հետևյալը`

1. «Ավտոմոբիլային տրանսպորտի մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ օրենքի նախագծի 1-րդ հոդվածով նախատեսվում է սահմանել կանոնավոր փոխադրման նոր հասկացություն: Մասնավորապես նշված հոդվածի համաձայն կանոնավոր փոխադրումը հաստատված ուղեգծով, չվացուցակով, փոխադրավարձով, ուղևորների նստեցման և իջեցման կանգառներով, ինչպես նաև երթուղային տաքսիներով իրականացվող փոխադրումն է: Միաժամանակ նախագծի 5-րդ հոդվածի 1-ին մասով կատարվող լրացման համաձայն ավտոբուսային կանոնավոր փոխադրումները (ներառյալ բարեգործական կամ անվճար հիմունքներով իրականացվող կանոնավոր փոխադրումները) իրականացնում են միայն մրցութային եղանակով ընտրված կազմակերպությունները կամ անհատ ձեռնարկատերերը: Այս առումով, հարկ ենք համարում նկատի ունենալ, որ առաջանում է ներքին հակասություն նախագծի 1-ին և 5-րդ հոդվածների միջև: Բանն այն է, որ նախագծի 1-ին հոդվածով տրվող կանոնավոր փոխադրումների հասկացության համաձայն կանոնավոր փոխադրումներն իրականացվում են փոխադրավարձով, ընդ որում նշված փոխադրումները անվճար իրականացնելու հնարավորություն հասկացությամբ նախատեսված չէ, մինչդեռ նախագծի 5-րդ հոդվածով առաջարկվող լրացումը վերաբերում է նաև անվճար հիմունքներով իրականացվող կանոնավոր փոխադրումներին:

Ինչ վերաբերում է ՀՀ կառավարության աշխատակազմի նախկին եզրակացության 4-րդ կետի վերաբերյալ ՀՀ տրանսպորտի և կապի նախարարության կողմից ներկայացված այն դիրքորոշմանը, որ ՀՀ կառավարության աշխատակազմի աշխատակազմի փոխադրումը հանդիսանում է տիպիկ ոչ կանոնավոր փոխադրում, ապա հայտնում ենք, որ նշված փոխադրումները չեն կարող հանդիսանալ ոչ կանոնավոր փոխադրում, քանի որ նույն Օրենքի 4-րդ հոդվածի համաձայն ոչ կանոնավոր փոխադրումը կազմակերպությունների կամ քաղաքացիների առանձին պատվերներով իրականացվող փոխադրում է, որի իրականացման պայմանները յուրաքանչյուր դեպքում որոշվում են պատվիրատուի և փոխադրողի փոխհամաձայնությամբ, մինչդեռ քննարկվող դեպքում փոխադրումները չեն իրականացվում որևէ կազմակերպության կամ քաղաքացու պատվերով և դրա իրականացման պայմանները չեն համաձայնեցվում որևէ քաղաքացու կամ կազմակերպության հետ:

Բացի այդ, գտնում ենք, որ Երևան քաղաքում ևս պետք է երթուղու սպասարկումն իրականացվի մրցույթի մասնակից կազմակերպության առաջարկած և մրցութային հանձնաժողովի ընդունած փոխադրավարձով, այլ ոչ թե սահմանվի Երևանի ավագանու կողմից:

2. Նախագծի վերաբերյալ ՀՀ կառավարության նախկին եզրակացության 6-րդ կետի և դրա առնչությամբ Նախարարության առարկությունների վերաբերյալ հայտնում ենք, որ նկատի ունենալով այն հանգամանքը, որ խոսքը գնում է հասարակության լայն զանգվածի համար փոխադրումներ իրականացնող կազմակերպության ընտրությանը, ապա անհրաժեշտ է մրցույթի պայմաները, այդ թվում տրանսպորտային միջոցի անվտանգությունն ու հարմարավետությունը, սահմանել որպես մրցույթի մասնակցության նվազագույն պայման, այսինքն` անհրաժեշտ է հստակ սահմանել մրցույթի մասնակցության պայմանները` ներառելով նաև տրանսպորտային միջոցի անվտան-գությունն ու հարմարավետությունը: Այս դեպքում, նշված պայմաններին չբավարարող տրանսպորտային միջոցներ առաջարկող կազմակերպությունները պարզապես չեն կարողանա մասնակցել մրցույթին: Արդյունքում, մրցույթի մասնակցության պայմաններին բավարարող կազմակերպություններից հաղթող ճանաչելու միակ չափանիշ կհամարվի առաջարկած ցածր սակագինը:

3. Նախագծի 5-րդ հոդվածում լրացուցիչ պարզաբանման կարիք ունի <սակավաշարժ անձ> հասկացությունը: Ընդ որում, եթե խոսքը գնում է ինքնուրույն տեղաշարժվելու կարողության լրիվ կամ մասնակի կորուստ ունեցող հաշման-դամների մասին, ապա անհրաժեշտ է նշված հասկացությունը համապատասխա-նեցնել <Հայաստանի Հանրապետության սոցիալական պաշտպանության մասին> ՀՀ օրենքին` <սակավաշարժ անձ> բառերը փոխարինելով <հենաշարժական ապարատի խանգարումներով հաշմանդամ> բառերով:

4. Նախագծի 8-րդ հոդվածով առաջարկվող փոփոխությունների համաձայն ըստ էության այլ պետության քաղաքացի հանդիսացող անձը, որը սեփական տրանսպորտային միջոցով գտնվում է Հայաստանի Հանրապետության տարածքում այլ անձանց հետ իր քաղաքացիության երկիր վերադառնալիս կամ մեկ այլ երկրի մեկնելիս կհամարվի միջպետական ոչ կանոնավոր փոխադրում իրականացնող և կպահանջվի ստանալ լիազոր մարմնի համաձայնությունը: Գտնում ենք, որ նշված դեպքերում լիազոր մարմնից համաձայնություն ստանալու պահանջի ամրագրում անհարկի խոչընդոտում է անձանց տեղաշարժելու իրավունքի իրացումը և լրացուցիչ հիմնավորման կարիք ունի: Ընդ որում, փաստորեն, միջպետական ոչ կանոնավոր փոխադրում կհամարվի և լիազոր մարմնի համաձայնություն կպահանջվի նաև այլ երկրներից, օրինակ` Վրաստանից սեփական տրանսպորտային միջոցով ՀՀ մի քանի քաղաքացիների` Հայաստանի Հանրապետություն ժամանելու դեպքերում ևս: Գտնում ենք, որ նման դեպքերում լիազոր մարմնի համաձայնությունը ստանալու պահանջը լուրջ հիմնավորման կարիք ունի:

Բացի այդ, նախագծի 8-րդ հոդվածի 7-րդ մասի 3-րդ և 4-րդ կետերում լրացուցիչ պարզաբանման կարիք ունի, թե ինչ խախտումների մասին է խոսքը: Գտնում ենք, որ համապատասխան թույլտվություն տրամադրելու մերժման հիմք կարող է հանդիսանալ ոչ թե որևէ խախտում, այլ կոնկրետ ժամանակահատվածում կատարված խախտման համար վարչական կամ քրեական պատասխանատվության ենթարկված լինելու հանգամանքը: Ընդ որում, 3-րդ կետի հետ կապված հարկ է նկատի ունենալ, որ թույլտվության տրամադրումը մերժելու համար չի կարող հիմք հանդիսանալ համապատասխան պետության ընդհանուր օրենսդրության պահանջների խախտումը: Հակառակ դեպքում, թվում է թե հնարավոր է թույտվության տրամադրումը մերժել նաև հայտ ներկայացրած փոխադրողի կողմից որևէ պետությունում բնագավառը չկարգավորող օրենսդրության ցանկացած խախտման պատճառով:

5. Նախագծի 10-րդ հոդվածի 2-րդ մասով լրացվող 9-րդ մասով սահմանվում են փոխադրողի պարտականությունները: Այս առումով անհրաժեշտ է նկատի ունենալ, որ <Ճանապարհային երթևեկության անվտանգության ապահովման մասին> ՀՀ օրենքի 20-րդ, 23-րդ և 24-րդ հոդվածներով արդեն իսկ հստակ սահմանված են տրանսպորտային միջոցներ շահագործող կազմակերպությունների պաշտոնատար անձանց, ճանապարհային երթևեկության մասնակիցների, տրանսպորտային միջոցների սեփականատերերի և վարորդների հիմնական իրավունքներն ու պարտականությունները:

6. Միաժամանակ հարկ է նկատի ունենալ, որ նախագծի 8-րդ հոդվածով Օրենքի 16-րդ հոդվածի 1-ին մասի առաջարկվող խմբագրությունը հակասում է Օրենքի 4-րդ հոդվածով սահմանված <ոչ կանոնավոր փոխադրում> հասկացությանը: Բանն այն է, որ Օրենքի 4-րդ հոդվածի համաձայն ոչ կանոնավոր փոխադրում է համարվում կազմակերպությունների կամ քաղաքացիների առանձին պատվերներով իրականացվող փոխադրում, մինչդեռ նախագծի 8-րդ հոդվածով առաջարկվող խմբագրությամբ խոսքը գնում է միայն ուղևորների նույն խմբի պատվերով ուղևորափոխադրումների մասին:
	Ընդունվել է

Ընդունվել է

Ընդունվել է

Ընդունվել է 

Ընդունվել է
	Նախագծի 5-րդ հոդվածի 

1-ին մասը հանվել է

<<Ավտոմոբիլային տրանսպորտի մասին>> ՀՀ օրենքի 9-րդ հոդվածի 1-ի մասի <<ա>> ենթակետի համաձայն` ՀՀ-ում ուղևորափոխադրումները լինում են 2 տեսակի` կանոնավոր և ոչ կանոնավոր: Կանոնավոր ուղևորափոխադրումները կազմակերպվում են միայն մրցույթով և դրանք մատչելի են յուրաքանչյուր քաղաքա-ցու համար, այսինքն բոլոր քաղաքացիները կարող են օգտվել դրանցից: Իսկ կառավարության աշխատակազմին սպասարկող տրանսպոր-տից կարող են օգտվել միայն կառավարության աշխատակազմի աշխատակիցները և դրանք իրականացվում են միայն աշխատակիցներին աշխատավայր և հակառակ ուղղությամբ փոխադրելու նպատակով:

Դրույթը համապատասխա-նեցվել է ՀՀ կառավարութ-յան աշխատակազմի <<Օրենսդրական կարգավորման ազգային կենտրոն>> ԾԻԳ-ի կողմից <<Ավտոմոբիլային տրանսպորտի մասին>> ՀՀ օրենքում կատարված փոփոխությանը, որը ՀՀ Ազգային ժողովի կողմից 2-րդ ընթերցմամբ ընդունվել է:

Նպատակահարմար չենք համարում փոխադրում-ներում ցածր սակագնով մրցույթի արդյունքում հաղթող ճանաչելը, քանի որ այն անմիջապես կհանգեցնի կանոնավոր ուղևորափոխադրումների տրանսպորտային պարկի կտրուկ վատթարացմանը և կհակասի ՀՀ կառավարության 2013թ. գերակա խնդիրների 31-րդ կետի պահանջներին, որի պահանջներին համապատասխան մշակվել է օրենսդրական փաթեթը: Միաժամանակ հայտնում ենք, որ մրցույթի պայմանները սահմանված են ՀՀ կառավարության 16.08.2001թ. թիվ 762 որոշմամբ, ներառյալ մրցույթի մասնակցության նվազագույն պայմանները և մեկից ավելի հաղթող ճանաչված կազմակերպութ-յունների դեպքում առավելու-թյունը առավել ցածր սակագին առաջարկող կազմակերպությանը տալը: Բացի այդ, <<Օրենսդրական կարգավորման ազգային կենտրոն>> ԾԻԳ-ի կողմից մշակվել և ՀՀ կառավարության կողմից հավանության է արժանացել 16.08.2001թ. N 762 որոշման մեջ կատարված փոփոխությունները, որոնց համաձայն սակագինը սահմանվել է մրցույթի կոմպոնենտ: 

5-րդ հոդվածի 3-րդ մասը խմբագրվել է

Նախագծի 8-րդ հոդվածն ամբողջովին խմբագրվել է

Նախագծի 8-րդ հոդվածի 7-րդ մասի 3-րդ և 4-րդ կետերը հանվել են

Նախագծի 10-րդ հոդվածը հանվել է:

Օրենքի նախագծի 8-րդ հոդվածի 1-ին մասը հանվել է:

	ՀՀ կառավարության աշխատակազմ 17.11.2014թ.                                  № 02/23.12/19190-14
	Նախագծերի վերաբերյալ հայտնում ենք հետևյալը`

Հայաստանի Հանրապետության կառավարության աշխատակազմի ղեկավար-նախարարի մոտ 08.10.2014թ. կայացած խորհրդակցության ժամանակ բարձրացված մի շարք խնդիրներ ներկայացված նախագծով կարգավորված չեն, մասնավորապես խոսքը գնում է պարտադիր հավաքակայանի, ուղևորավարձերի սահմանումներին և ոչ կանոնավոր ուղևորափոխադրումներին:

Միաժամանակ անհրաժեշտ է լրամշակել նաև <Վարչական իրավախախտումների վերաբերյալ ՀՀ օրենսգրքում փոփոխություններ և լրացումներ կատարելու մասին> ՀՀ օրենքի նախագիծը, մասնավորապես` գտնում ենք, որ հիմնավորված չէ Հայաստանի Հանրապետության տարածքում առանց ուղետոմսի կամ առանց ուղեբեռային անդորրագրի ավտոբուսներով ուղևորների և ուղեբեռի կանոնավոր ուղևորափոխադրումների  իրականացնելու, ավտովարորդի և ուղևորների կողմից ներքաղաքային և մերձքաղաքային փոխադրումներում և առանց ուղևորների համաձայնության ավտոբուսի ուղեսրահում երաժշտություն միացնելու, կանոնավոր ուղևորափոխադրումներ իրականացնողների կողմից հաստատված չվացուցակներով ավտոբուսների (միկրոավտոբուսների) մեկնման ժամերի խախտումների, առանց ուղևորների անվանացուցակի ավտոմոբիլային տրանսպորտով միջպետական ոչ կանոնավոր ուղևորափոխադրումների իրականացման կամ անվանացուցակում նշված ուղևորներից ավելի կամ այլ ուղևորների փոխադրման, ինչպես նաև մի շարք այլ արարքների համար վարչական պատասխանատվության սահմանումը:

	
	ՀՀ կառավարության աշխատակազմի ղեկավար-նախարարի մոտ 08.10.2014թ. կայացած խորհրդակցության ժամանակ չեն քննարկվել պարտադիր հավաքակա-յանի և փոխադրավարձերի սահմանումների հարցերը: Միաժամանակ դրանց վերաբերյալ ՀՀ կառավարության աշխատակազմից առաջարկություններ չեն ստացվել: Ինչ վերաբերում է միջպետական և ներհանարպետական ոչ կանոնավոր ուղևորափոխադրումների կանոնակարգմանը, ապա դրանք համապատասխա-նեցվել են ՀՀ կառավարութ-յան աշխատակազմի ղեկավար-նախարարի մոտ 08.10.2014թ. կայացած խորհրդակցության քննարկումների արդյունքում ձեռք բերված պայմանավորվածությանը: 

Ինչ վերաբերում է <<Վարչական իրավախախտումների վերաբերյալ>> ՀՀ օրենսգրքում կատարվող փոփոխություններին, ապա այդ փոփոխությունները բխում են <<Ավտոմոբիլային տրանսպորտի մասին>> ՀՀ օրենքով սահմանված դրույթներից: Մասնավորապես, գործող օրենքի 14-րդ հոդվածի 1-ին մաս (առանց ուղետոմսի և ուղեբեռային անդորրագիր փոխադրումների իրականացումը), 12-րդ հոդվածի 2-րդ մասի <<դ>> կետ (հաստատված չվացուցակներով ավտոբուսների (միկրոավտոբուսների) մեկնման ժամերի խախտումները), 14-րդ հոդվածի 12-րդ մասի <<գ>> կետ (ուղեսրահում երաժշտություն միացնելը) 16-րդ հոդվածի 3-րդ մասի 2-րդ պարբերություն (ուղևորների անվանացու-ցակը միջպետական ոչ կանոնավոր փոխադրումնե-րում): Օրենքով սահմանված պահանջների խախտում-ների համար վարչական տույժեր չսահմանելը, հատկապես առանց ուղետոմսերի երթևեկելը կամ կանոնավոր ուղևորափոխադրումներ իրականացնողների կողմից հաստատված չվացուցակ-ներով ավտոբուսների (միկրոավտոբուսների) մեկնման ժամերի խախտումները կհանգեցնեն կանոնավոր ուղևորափոխադրումներում քաոսային վիճակի և տրանսպորտի բնագավա-ռում վերահսկողության գործընթացի բացակայությանը, ինչը չի բխում ուղևորների և փոխադրողների շահերից: Միաժամանակ տեղեկաց-նում ենք, որ <<Վարչական իրավախախտումների վերաբերյալ>> ՀՀ օրենսգրքում առանց ուղևորների համաձայնության ավտոբուսի ուղեսրահում երաժշտություն միացնելու և ավտոմոբիլային տրանսպո-րտով միջպետական ոչ կանոնավոր ուղևորափոխադրումների իրականացման որոշ դրույթների խախտումների վարչական պատասխանա-տվությունը մեղմացվել է:

	ՀՀ կառավարության աշխատակազմ 17.11.2014թ.                                  № 02/23.12/19190-14
	1. խմբագրման կարիք ունի Նախագծի 1-ին հոդվածով նոր խմբագրությամբ շարադրվող <հավաքակայան> հասկացությունը: Գտնում ենք, որ ներկայումս օբյեկտիվ չափանիշ չի հանդիսանում հավաքակայանում ավտոտրանսպորտային միջոցների գիշերակաց ապահովելու պարտադիր պայմանի ամրագրումը:

2. Չնայած ՀՀ կառավարության աշխատակազմի կողմից նախկինում ներկայացված եզրակացությունների հիման վրա նախագծից հանվել է <երթուղային տաքսու ռեժիմ> բառակապակցությունը, այնուամենայնիվ նշված հասկացությունը շարունակվում է գործածվել օրենքի մի շարք այլ հոդվածներում:

3. Նախագծի 5-րդ հոդվածով Օրենքի 11-րդ հոդվածի 4-րդ մասում կատարվող փոփոխությունը լրացուցիչ խմբագրման կարիք ունի: Բան այն է, որ նշված փոփոխությամբ մրցույթին մասնակցող կազմակերպությունների համար պարտադիր պահանջ է ամրագրվում ունենալ հաշմանդամների և տեղաշարժման դժվարություններ ունեցող անձանց նստեցման և իջեցման համար հարմարեցված ավտոբուսներ, մինչդեռ նախագծով պարզաբանված չէ <տեղաշարժման դժվարություններ ունեցող անձ> հասկացությունը: Պարզ չէ, թե օրինակ՝ արդյոք համապատասխան ավտոբուսները պետք է ապահովեն նաև սայլակներով տեղափոխվող երեխաների նստեցման և իջեցման հարմարություններ: Խնդիրն այն է, որ նշված ոչ բոլոր երեխաներն են համարվում տեղաշարժման դժվարություններ ունեցող անձինք:

4. Օրենքի նույն հոդվածում կատարվող մեկ այլ փոփոխության համաձայն օպերատորի կողմից սպասարկվող երթուղիների փոխադրավարձը սահմանում է համայնքի ավագանին, մինչդեռ մյուս դեպքերում փոխադրավարձը սահմանվում է մասնակցի կողմից առաջարկած և մրցութային հանձնաժողովի կողմից ընդունված գնով: Գտնում ենք, որ այս տարբերակումը մանրամասն հիմնավորման կարիք ունի: Նկատի ունենալով այն, որ փոխադրումներն իրականացվում են հանրային լայն շերտերի համար՝ գտնում ենք, որ փոխադրավարձը որոշելիս այլ հավասար պայմաններում հիմք պետք է ընդունվի դրա հնարավորինս ցածր լինելը: Ընդ որում, դա պետք է հանդիսանա մրցույթի հաղթողին որոշելու պայման, այլ ոչ թե որոշվի տվյալ դեպքում համայնքի ավագանու հայեցողությամբ:

5. Նախագծի 6-րդ հոդվածի 5-րդ և 6-րդ մասերում հաշվի չի առնվել «Ավտոմոբիլային տրանսպորտի մասին» ՀՀ օրենքում փոփոխություններ և լրացումներ կատարելու մասին» 20.11.2014թ.թիվ ՀՕ-163-Ն օրենքը:

6. Նախագծի 8-րդ հոդվածով առաջարկվող լրացումներում ըստ էության հաշվի չեն առնված ՀՀ կառավարության աշխատակազմի ղեկավար-նախարարի մոտ կայացած քննարկման արդյունքները: Մասնավորապես նշված հոդվածով նախագծի նախկին խմբագրությունների համաձայն նախատեսվում էր Հայաստանի Հանրապետություն և հակառակ ուղղությամբ միջպետական ոչ կանոնավոր ուղևորափոխադրումների յուրաքանչյուր երթի դեպքում լիազոր մարմնի համաձայնությունը ստանալու պարտադիր պահանջ: Ներկայումս նշված պահանջը փոխարինվել է լիազոր մարմնին պարտադիր տեղեկացման պահանջով: Այս առումով, քննարկվող հարցի պարագայում նախագծով կոնստրուկտիվ լուծում առաջարկված չէ, իսկ լիազոր մարմնին յուրաքանչյուր երթի դեպքում պարտադիր տեղեկացման պահանջի ամրագրումը շարունակում է հանդիսանալ տոտալ վերահսկողության դրսևորում: 

7. Բացի այդ, նախագծի 8-րդ հոդվածով ամրագրվում է յուրաքանչյուր երթի համար պետական տուրք գանձելու պարտադիր պահանջ: Այս առումով, հարկ է նկատի ունենալ <Պետական տուրքի մասին> ՀՀ օրենքի 2-րդ հոդվածը, որի համաձայն պետական տուրքը պետական մարմինների լիազորությունների իրականացմամբ պայմանավորված օրենքով սահմանված ծառայությունների կամ գործողությունների համար ֆիզիկական և իրավաբանական անձանցից Հայաստանի Հանրապետության պետական և (կամ) համայնքների բյուջեներ մուծվող օրենքով սահմանված պարտադիր վճար է: Պետական տուրքի հասկացությունը հաշվի առնելով՝ անհասկանալի է դառնում, թե յուրաքանչյուր երթի համար պետական տուրքը լիազոր մարմնի լիազորությունների իրականացմամբ պայմանավորված օրենքով սահմանված կոնկրետ որ կամ ինչպիսի ծառայությունների կամ գործողությունների համար է նախատեսվում գանձել:

Միաժամանակ անհրաժեշտ է ներկայացնել լրացուցիչ հիմնավորումներ (այդ թվում` միջազգային փորձի ուսումնասիրություն, առկա իրավիճակի (իրավախախտումների ներկա քանակ, տուքանքների նշանակում, դրանց ֆինանսական գնահատական) և հնարավոր հետևանքի (իրավախախտումների հնարավոր քանակ, դրանց արդյունքում տուքանքների նշանակում, դրանց ֆինանսական գնահատական) ներկայացնել <Վարչական իրավախախտումների վերաբերյալ օրենսգրում փոփոխություններ և լրացումներ կատարելու մասին> ՀՀ օրենքի նախագծով նախատեսված իրավախախատումների և դրանց սանկցիաների նախատեսման վերաբերյալ:

Հաշվի առնելով վերոգրյալը՝ առաջարկում ենք կամ նախագիծը հիմնովին լրամշակել և ներկայացնել մանրամանս հիմնավորումներ յուրաքանչյուր կարգավորման մասով (այդ թվում` միջազգային փորձի ուսումնասիրում և համեմատական վերլուծություն) կամ նախագիծը հանել շրջանառությունից:


	Չի ընդունվել


	Ներկայումս կանոնավոր ուղևորափոխադրումներում ներգրավված տրանսպորտային միջոցների գիշերակացը, ինչպես նաև նախաուղեր-թային բուժզննությունը և տեխզննությունը իրակա-նացվում է հավաքակայան-ներում, այն չի կրում ձևական բնույթ և դրա պարտադիր պահանջի հանելը կիջեցնի անվտան-գության մակարդակը և տրանսպորտային միջոցների կայանման լուրջ խնդիրներ առաջ կբերի, մասնավորապես Երևան քաղաքում:

Ներկայումս բազմաթիվ միկրոավտոբուսային երթուղիներ շահագործվում են երթուղային տաքսու ռեժիմով (օրինակ` Երևան քաղաքում) և տվյալ ռեժիմի հանումը հատկապես Երևան քաղաքում շահագործվող միկրոավտոբուսային երթուղիների շահագործումը կդառնա անօրինական և անհնարին:  

Հարցը քննարկվել է ՀՀ աշխատանքի և սոցիալական հարցերի նախարարության հետ և օրենքի նախագիծը համապատասխանաբար խմբագրվել է: Հաշմանդամություն ունեցող անձանց համար կահավոր-ված ավտոբուսներից կարող են օգտվել բոլոր խմբերի քաղաքացիները, այստեղ կարևորվում է ավտոբուսի կահավորումը համապա-տասխան սարքավորումով, որը նախատեսված է դյուրացնելու հաշմանդամություն ունեցող անձանց հասարակությանը լիարժեք ինտեգրվելու գործընթացը:

4-րդ և 5-րդ կետերով ներկայացված առաջարկություններին համապատասխան օրենքի նախագիծը խմբագրվել է, նախագծի 6-րդ հոդվածի 5-րդ և 6-րդ մասերը հանվել են: Միաժամանակ, 4-րդ կետի առաջարկությունը ընդունվել է 2014թ. դեկտեմբերի 20-ին, ՀՀ կառավարույթան աշխատակազմի <<Օրենսդրական կարգավորման ազգային կենտրոն>> ՊՈԱԿ-ի կողմից իրականացված օրենսդրական բարեփոխումների արդյունքում:

6-րդ և 7-րդ կետերի վերաբերյալ.

Օրենքի նախագծով առաջարկվող փոփոխութ-յուններն իրականացվել են միջպետական ոչ կանոնավոր ուղևորափո-խադրումները կանոնակարգելու նպատակով, հիմք ընդունելով այն հանգամանքը, որ միջպետական կանոնավոր և ոչ կանոնավոր ուղևորափոխադրումներ իրականացնող ընկերությունները գտնվում են ոչ մրցակցային պայմաններում: Միջազգային փորձը ցույց է տալիս, որ աշխարհում ընդունված նորմի համաձայն ոչ կանոնավոր ուղևորափոխադրումները նախատեսված են առանձին խմբերի ուղևորների փոխադրման համար, այլ ոչ թե հիմնական կանոնավոր ուղևորափոխադրումներ իրականացնելու համար, իսկ ՀՀ-ում օրենսդրության ոչ լիարժեքության պայմաններում դրանք վերածվել են կանոնավոր ուղևորափոխադրումների: <<Վարչական իրավախախտումների մասին>> ՀՀ օրենսգրքում կատարվող փոփոխությունները իրականացվել են միջազգային փորձի ուսումնասիրության հիման վրա: Ներկայումս ՀՀ-ում գործող օրենսգիրքը չի արտացոլում տրանսպորտի բնագավառի լիարժեք և միջազգային նորմերին համապատասխան վարչական պատասխանատվություն, որն էլ  առաջ է բերում անվտանգության և սպասարկման որակի անկման, ինչպես նաև ընդհանուր օգտագործման տրանսպորտում կանոնավոր և ոչ կանոնավոր փոխադրումներ իրականացնողների ազատ մրցակցության բացակայության և անհավասար պայմանների: Նշված փոփոխությունները չընդունելը առաջ կբերի միջպետական կանոնավոր փոխադրումների վերացմանը, որոնք հանրապետության համար ունեն ռազմավարական նշանակություն: Օրինակ, ՌԴ-ից ստացված տեղեկատվության համաձայն (ոչ պաշտոնական) 2014 թվականին հայկական փոխադրողների կողմից ավտոբուսներով և միկրոավտոբուսներով ՌԴ-ի սահմանը հատած տրանսպորտային միջոցների 93-95%-ը չեն ունեցել կանոնավոր ուղևորափոխադրումներ իրականացնելու թույլտվություն: Ըստ մեր կանխատեսումների և նկատի ունենալով միջազգային փորձը, պետք է հակառակ գործընթացը լիներ, այսինքն դա նշանակում է, որ ոչ կանոնավոր փոխադրում-ներն  իրականացվում են կանոնավոր փոխադրումների երթուղիներով կանոնավոր կերպով: Ինչ վերաբերում է ոչ մրցակցային պայմաններին, ապա տեղեկացնում ենք որ կանոնավոր փոխադրումներ իրականացնող կազմակերպությունները տարեկան վճարում են 100000 դրամ պետական տուրք երթուղիների սպասարկման համար, ավտոկայարանային ծառայությունների մատուցման համար մեկ ուղևորի փոխադրավարձ յուրաքանչյուր մեկ շրջապտույտի համար, այն դեպքում, որ ոչ կանոնավոր ուղևորափոխադրումներ իրականացնող կազմակերպությունները այդ գումարները չեն վճարում և գտնվում են առավել բարենպաստ վիճակում: Հետևաբար, կանոնավոր ուղևորափո-խադրումներ իրականացնող կազմակերպությունները աստիճանաբար կտեղա-փոխվեն ոչ կանոնավոր փոխադրումների դաշտ:

	ՀՀ կառավարության աշխատակազմ 07.04.2015թ.                                  № 02/23.12/5443-15
	1.Խմբագրված չէ Նախագծի 1-ին հոդվածով նախատեսվող <հավաքակայան> հասկացությունը: Գտնում ենք, որ ներկայումս օբյեկտիվ չափանիշ չի հանդիսանում հավաքակայանում ավտոտրանսպորտային միջոցների գիշերակաց ապահովելու պարտադիր պայմանի ամրագրումը:

2. Նախագծի 6-րդ հոդվածի 5-րդ և 6-րդ մասերում հաշվի չի առնվել «Ավտոմոբիլային տրանսպորտի մասին» ՀՀ օրենքում փոփոխություններ և լրացումներ կատարելու մասին» 20.11.2014թ. թիվ ՀՕ-163-Ն օրենքը:

3. Նախագծի 8-րդ հոդվածով առաջարկվող լրացումներում ըստ էության հաշվի չեն առնված ՀՀ կառավարության աշխատակազմի ղեկավար-նախարարի մոտ կայացած քննարկման արդյունքները: Մասնավորապես նշված հոդվածով նախագծի նախկին խմբագրությունների համաձայն նախատեսվում էր  Հայաստանի Հանրապետություն և հակառակ ուղղությամբ միջպետական ոչ կանոնավոր ուղևորափոխադրումների յուրաքանչյուր երթի դեպքում լիազոր մարմնի համաձայնությունը ստանալու պարտադիր պահանջ: Ներկայումս նշված պահանջը փոխարինվել է լիազոր մարմնին պարտադիր տեղեկացման պահանջով: Այս առումով, քննարկվող հարցի պարագայում նախագծով կոնստրուկտիվ լուծում առաջարկված չէ, իսկ լիազոր մարմնին յուրաքանչյուր երթի դեպքում պարտադիր տեղեկացման պահանջի ամրագրումը շարունակում է հանդիսանալ տոտալ վերահսկողության դրսևորում: 

4. Բացի այդ, նախագծի 8-րդ հոդվածով ամրագրվում է յուրաքանչյուր երթի համար պետական տուրք գանձելու պարտադիր պահանջ: Այս առումով, հարկ է նկատի ունենալ <Պետական տուրքի մասին> ՀՀ օրենքի 2-րդ հոդվածը, որի համաձայն պետական տուրքը պետական մարմինների լիազորությունների իրականացմամբ պայմանավորված օրենքով սահմանված ծառայությունների կամ գործողությունների համար ֆիզիկական և իրավաբանական անձանցից Հայաստանի Հանրապետության պետական և (կամ) համայնքների բյուջեներ մուծվող օրենքով սահմանված պարտադիր վճար է: Պետական տուրքի հասկացությունը հաշվի առնելով՝ անհասկանալի է դառնում, թե յուրաքանչյուր երթի համար պետական տուրքը լիազոր մարմնի լիազորությունների իրականացմամբ պայմանավորված օրենքով սահմանված կոնկրետ որ կամ ինչպիսի ծառայությունների կամ գործողությունների համար է նախատեսվում գանձել:

Միաժամանակ անհրաժեշտ է ներկայացնել լրացուցիչ հիմնավորումներ (այդ թվում` միջազգային փորձի ուսումնասիրություն, առկա իրավիճակի (իրավախախտումների ներկա քանակ, տուքանքների նշանակում, դրանց ֆինանսական գնահատական) և հնարավոր հետևանքի (իրավախախտումների հնարավոր քանակ, դրանց արդյունքում տուքանքների նշանակում, դրանց ֆինանսական գնահատական) ներկայացնել <Վարչական իրավախախտումների վերաբերյալ օրենսգրում փոփոխություններ և լրացումներ կատարելու մասին> ՀՀ օրենքի նախագծով նախատեսված իրավախախատումների և դրանց սանկցիաների նախատեսման վերաբերյալ: Անհրաժեշտ է այս մասով կատարել բովանդակային ու խորը ուսումնասիրություններ, հատկապես ուսումնասիրել ոլորտի միջազգային փորձը:

5. Հիմնավորված չէ նախագծի 9-րդ հոդվածով լրացվող այն դրույթը, ըստ որի ոչ կանոնավոր փոխադրումների կազմակերպման դեպքում թույլատրվում է անվանացուցակում նշված ուղևորների փոփոխություն 10 տոկոսի չափով: Պարզ չէ, թե նշված 10 տոկոսը ինչպես է որոշվել, այդ մասով առկա չէ որևէ հիմնավորում, պարզ չէ, թե արդյոք կատարվել են, օրինակ՝ միջազգային փորձի ուսումնասիրություններ, թե ոչ:

Հաշվի առնելով վերոգրյալը՝ առաջարկում ենք կամ նախագիծը հիմնովին լրամշակել և ներկայացնել մանրամանս հիմնավորումներ յուրաքանչյուր կարգավորման մասով (այդ թվում` միջազգային փորձի ուսումնասիրում և համեմատական վերլուծություն) կամ նախագիծը հանել շրջանառությունից:
	Ընդունվել է


	Ներկայումս կանոնավոր ուղևորափոխադրումներում ներգրավված տրանսպորտային միջոցների գիշերակացը, ինչպես նաև նախաուղեր-թային բուժզննությունը և տեխզննությունը իրակա-նացվում է հավաքակայան-ներում, այն չի կրում ձևական բնույթ և դրա պարտադիր պահանջի հանելը կիջեցնի անվտան-գության մակարդակը և տրանսպորտային միջոցների կայանման լուրջ խնդիրներ առաջ կբերի, մասնավորապես Երևան քաղաքում: Կրկին հայտնում ենք, որ հավաքակայանի առկայությունը օբյեկտիվ պայման է, ներկայումս այն գործում է և դրա առկայության մասնագիտական որոշումը տրանսպորտի բնագավառի պետական լիազոր մարմնի իրավասությունն է: 

Առաջարկությունն անհասկանալի է, քանի որ օրենքի նախագծի 6-րդ հոդվածը 5-րդ և 6-րդ մասեր չունի:

Օրենքի նախագծով առաջարկվող փոփոխութ-յուններն իրականացվել են միջպետական ոչ կանոնավոր ուղևորափո-խադրումները կանոնակարգելու նպատակով, հիմք ընդունելով այն հանգամանքը, որ միջպետական կանոնավոր և ոչ կանոնավոր ուղևորափոխադրումներ իրականացնող ընկերությունները գտնվում են ոչ մրցակցային պայմաններում: Միջազգային փորձը ցույց է տալիս, որ աշխարհում ընդունված նորմի համաձայն ոչ կանոնավոր ուղևորափոխադրումները նախատեսված են առանձին խմբերի ուղևորների փոխադրման համար, այլ ոչ թե հիմնական կանոնավոր ուղևորափոխադրումներ իրականացնելու համար, իսկ ՀՀ-ում օրենսդրության ոչ լիարժեքության պայմաններում դրանք վերածվել են կանոնավոր ուղևորափոխադրումների: 

<<Վարչական իրավախախտումների մասին>> ՀՀ օրենսգրքում կատարվող փոփոխությունները իրականացվել են միջազգային փորձի ուսումնասիրության հիման վրա: Ներկայումս ՀՀ-ում գործող օրենսգիրքը չի արտացոլում տրանսպորտի բնագավառի լիարժեք և միջազգային նորմերին համապատասխան վարչական պատասխանատվություն, որն էլ  առաջ է բերում անվտանգության և սպասարկման որակի անկման, ինչպես նաև ընդհանուր օգտագործման տրանսպորտում կանոնավոր և ոչ կանոնավոր փոխադրումներ իրականացնողների ազատ մրցակցության բացակայության և անհավասար պայմանների: Նշված փոփոխությունները չընդունելը առաջ կբերի միջպետական կանոնավոր փոխադրումների վերացմանը, որոնք հանրապետության համար ունեն ռազմավարական նշանակություն: Օրինակ, ՌԴ-ից ստացված տեղեկատվության համաձայն (ոչ պաշտոնական) 2014 թվականին հայկական փոխադրողների կողմից ավտոբուսներով և միկրոավտոբուսներով ՌԴ-ի սահմանը հատած տրանսպորտային միջոցների 93-95%-ը չեն ունեցել կանոնավոր ուղևորափոխադրումներ իրականացնելու թույլտվություն: Ըստ մեր կանխատեսումների և նկատի ունենալով միջազգային փորձը, պետք է հակառակ գործընթացը լիներ, այսինքն դա նշանակում է, որ ոչ կանոնավոր փոխադրում-ներն  իրականացվում են կանոնավոր փոխադրումների երթուղիներով կանոնավոր կերպով: Ինչ վերաբերում է ոչ մրցակցային պայմաններին, ապա տեղեկացնում ենք որ կանոնավոր փոխադրումներ իրականացնող կազմակերպությունները տարեկան վճարում են 100000 դրամ պետական տուրք երթուղիների սպասարկման համար, ավտոկայարանային ծառայությունների մատուցման համար մեկ ուղևորի փոխադրավարձ յուրաքանչյուր մեկ շրջապտույտի համար, այն դեպքում, որ ոչ կանոնավոր ուղևորափոխադրումներ իրականացնող կազմակերպությունները այդ գումարները չեն վճարում և գտնվում են առավել բարենպաստ վիճակում: Հետևաբար, կանոնավոր ուղևորափո-խադրումներ իրականացնող կազմակերպությունները աստիճանաբար կտեղա-փոխվեն ոչ կանոնավոր փոխադրումների դաշտ:

9-րդ հոդվածի 3-րդ մասը խմբագրվել է



	ՀՀ էկոնոմիկայի նախարարություն 22.07.2015թ. 

N 01/10.2.1/5691-15
	«Ավտոմոբիլային տրանսպորտի մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ օրենքի Նախագծի (այսուհետ` Նախագիծ)` վերաբերյալ.

Նախագծի 7-րդ հոդվածով առաջարկվում է կրճատել նախազգուշացումը ստանալուց հետո խախտումը վերացնելու համար օրենքով սահմանված ժամկետը` սահմանելով 3 օր 15 օրվա փոխարեն: Կարծում ենք, որ նշված փոփոխությունը ևս վերանայման կարիք ունի, քանի որ անհրաժեշտ է հաշվի առնել, որ որոշ դեպքերում, օրինակ` հաստատված չվացուցակներով ավտոբուսների (միկրոավտոբուսների) մեկնման ժամերի խախտումները, երթուղու ուղեգծից ինքնակամ շեղումները և վերջնակետի (սկզբնակետի) խախտումները կարող են պայմանավորված լինել լուրջ անսարքություններով և տնտեսվարողը հնարավորություն չունենա 3 օրվա ընթացքում վերացնել դրանք կամ փոխարինել տվյալ տրանսպորտային միջոցները: Միևնույն ժամանակ, առաջարկում ենք նշված ժամկետները սահմանել աշխատանքային օրերով:

Նախագծի 9-րդ հոդվածի 1-ին  մասով սահմանվում է, որ ավտոբուսային ոչ կանոնավոր փոխադրումներ են համարվում ուղևորների պատվերով  փոխադրումները: Միջպետական ավտոբուսային ոչ կանոնավոր փոխադրումներն իրականացվում են ուղևորների նույն խմբի նշանակման վայր և վերադարձի ուղղությամբ, կամ միայն նշանակման վայր փոխադրելու և դատարկ վերադառնալու, կամ դատարկ մեկնելու և նշանակման վայրից փոխադրումների կազմակերպման միջոցով: Կարծում ենք, որ վերոգրյալ դրույթները լուրջ խոչընդոտներ կարող են առաջացնել ոչ կանոնավոր փոխադրումներ իրականացնող տնտեսվարողների համար` անհնարին դարձնելով նրանց գործունեությունը: Անհասկանալի է ուղևորների մի խմբին նշանակման վայր հասցնելու դեպքում մեկ այլ խմբին հակառակ (վերադարձի) ուղղությամբ տեղափոխելու հնարավորության սահմանափակումը, կամ պարտադիր դատարկ մեկնելու և նշանակման վայրից փոխադրումներ կազմակերպելու պարտավորությունը: Նախագծով առաջարկվող սահմանափակումները, ինքնին, հակասում են ոչ կանոնավոր փոխադրումների տրամաբանությանը: Հաշվի առնելով այն հանգամանքը, որ վերոգրյալ դրույթները անհիմն սահմանափակումներ են ստեղծում տնտեսվարողների համար` էապես ավելացնելով տվյալ ոլորտում գործունեություն ծավալելու խոչընդոտները` առաջարկում ենք Նախագիծը լրացուցիչ քննարկել նաև մասնավոր հատվածի հետ: Միաժամանակ, հարկ ենք համարում նշել, որ  վերոգրյալ դրույթները կարող են բացասական ազդեցություն ունենալ նաև զբոսաշրջության զարգացման վրա:

«Վարչական իրավախախտումների վերաբերյալ» Հայաստանի Հանրապետության օրենսգրքում փոփոխություններ և լրացումներ կատարելու մասին» ՀՀ օրենքի Նախագծի (այսուհետ` Նախագիծ)` վերաբերյալ.
Նախագծի 5-րդ հոդվածով լրացվող 137.1 հոդվածի 2-րդ մասում անհրաժեշտ է հստակեցնել, թե որ դեպքերում ում նկատմամբ են կիրառվելու պատասխանատվության միջոցները, փոխադրող կազմակերպության, թե վարորդի: 

Միևնույն ժամանակ, 137.2 հոդվածի 2-րդ մասով սահմանվող դրույթները տարընթերցումների տեղիք են տալիս, քանի որ սահմանվում է պատասխանատվություն ներքաղաքային և մերձքաղաքային փոխադրումների ընթացքում ավտովարորդի և ուղևորների կողմից ավտոբուսի ուղեսրահում երաժշտություն միացնելու համար  և առանց ուղևորների համաձայնության` երաժշտություն միացնելու համար միջքաղաքային, միջպետական փոխադրումների ընթացքում, սակայն պարզ չէ, թե ինչպիսի վերահսկողական մեխանիզմներ են կիրառվելու և ինչպես է ապացուցվելու հետագայում, օրինակ, ուղևորների համաձայնության առկայու-թյունը կամ դրա բացակայությունը, այսինքն ինչպիսի ապացույցների հիման վրա կարող է կիրառվել նշված պատասխանատվության միջոցը: Նույնը վերաբերում է նաև 4-րդ մասով սահմանվող ավտոբուսային կանոնավոր ուղևորափոխադրումների ժամանակ պայթյունավտանգ, հրդեհավտանգ, ռադիոակտիվ, քիմիական քայքայիչ նյութերի, ավտոտրանսպորտային միջոցի և ուղևորների հագուստն աղտոտող կամ վնասող նյութերի  և իրերի, տհաճ, սուր հոտ ունեցող իրերի փոխադրմանը: Միաժամանակ, պարզ չէ, թե ինչպես կարող է վարորդը իմանալ իր տրանսպորտային միջոցում վերոգրյալ իրերի առկայության մասին: Միևնույն ժամանակ, կարծում ենք, որ որոշ դեպքերում, մասնագիտական գիտելիք-ների բացակայության պարագայում, խնդրահարույց է որևէ նյութ «քայքայիչ» որակելը  և, ըստ այդմ, դրա փոխադրումից հրաժարվելը  վարորդների կողմից: 
«Պետական տուրքի մասին» Հայաստանի Հանրապետության օրենքում լրացում կատարելու մասին» ՀՀ օրենքի նախագծի վերաբերյալ.

Նախագծով սահմանվում է պետական տուրք միջպետական ոչ կանոնավոր ուղևորափոխադրումների յուրաքանչյուր երթ իրականացնելու համար, ինչը տվյալ ոլորտում գործունեություն ծավալող ընկերություն-ների համար լրացուցիչ խոչընդոտներ կարող է ստեղծել` ավելացնելով նրանց ֆինանսական և վարչարարական ծախսերը:
	Ընդունվել է մասնակի
Ընդունվել է
Ընդունվել է
Ընդունվել է
	Աշխատանքային կարգով քննարկումների արդյունքում օրենսդրական փաթեթը խմբագրվել և համաձայնեցվել է ՀՀ էկոնոմիկայի նախարարության հետ
7-րդ հոդվածի 5-րդ մասը խմբագրվել է և եռօրյա ժամկետը փոխարինվել է 5-օրյա ժամկետով:

9-րդ հոդվածի 1-ին  մասը խմբագրվել է
137.1-րդ հոդվածի 2-րդ մասը հստակեցվել է

137.2-րդ հոդվածի 2-4-րդ մասերը հանվել են
Համաձայնեցվել է

	ՀՀ կառավարության աշխատակազմ 08.09.2015թ. N 02/23.12/15327-15
	Օրենսդրական փաթեթը ամբողջությամբ աշխատանքային կարգով քննարկվել է ՀՀ վարչապետի խորհրդական Գ.Մալխասյանի հետ, որի արդյունքում խմբագրվել է: Ներկայացված առաջարկություններից ընդունելի չեն.

<<Վարչական իրավախախտումների մասին>> ՀՀ օրենսգրքում կատարվող փոփոխությունների հետևյալ դրույթները հանեը`

1.<<Ավտոկայարանային գործունեություն չիրականացնող կամ ավտոկայարանային գործունեություն իրականացնող կազմակերպության հետ պայմանագիր չունեցող կազմակերպության կողմից միջքաղաքային և միջպետական երթուղիների ուղետոմսերի վաճառքի իրականացումը`

 առաջացնում է տուգանքի նշանակում` սահմանված նվազագույն աշխատավարձի երեքհարյուրապատիկի չափով: >>
2. Վտանգավոր բեռների փոխադրման կազմակերպման պահանջների խախտման վերաբերյալ:

	Չի ընդունվել
Չի ընդունվել

	Վարչական պատասխանատվությունը արտացոլում է <<Ավտոմոբիլային տրանսպորտի մասին>> գործող օրենքի 14-րդ հոդվածի 2-րդ մասի պահանջների չկատարման հետևանքները
Վարչական պատասխանատվությունը արտացոլում է <<Ավտոմոբիլային տրանսպորտով վտանգավոր և չվնասազերծված տարաներ փոխադրելու մասին>> գործող օրենքի պահանջների չկատարման հետևանքները

	ՀՀ կառավարության աշխատակազմ  24.09.2015թ. N 02/23.12/16333-15
	«Վարչական իրավախախտումների վերաբերյալ»  Հայաստանի Հանրապետության օրենսգրքում փոփոխություններ և լրացումներ կատարելու մասին» Հայաստանի Հանրապետության օրենքի նախագծով Օրենսգրքում փոփոխությունների 137.7-դ հոդվածի 3-րդ մասը պետք է հանել, քանի որ խնդիրը կարգավորված է «Պետական տուրքի մասին» ՀՀ օրենքով և նույն իրավախատման համար երկու վարչական պատասխանատվության միջոց չի կարող կիրառվել: 
137.8-րդ հոդվածի հարցը կարելի է քննարկել միայն համապատասխան կարգը ընդունելու որոշումը կայացվելուց հետո: Ներկա պահին կարգ չկա ու չի կարող չեղած կարգի խախտման համար պատասխանատվություն սահմանվել: 
137.2-րդ 6-րդ մասն անհրաժեշտ է հանել, քանի որ նման պահանջ օրենքով չի նախատեսված ու չի էլ կարող նախատեսվել:
 Իրավախախտումների մասով պարզ չէ թե ով պետք է ենթարկվի պատասխանատվության վարորդը թե այն կազմակերպության ղեկավարը, որի ավտոմեքենայի վարորդը խախտել է պահանջը: 
Նույն հոդվածի 7-րդ մասի հակսում է օրենսգրքի 169-րդ հոդվածի պահանջներին: 
Նույն հոդվածի պահաջներին հակասում են նաև օրենսգրքի 157.7-րդ և այլ հոդվածներին:
144.13-րդ հոդվածից բխում է, որ տեսչության պետն իրավունք ունի լիազորել ցանկացած անձի քննել վարչական իրավախախտումների վերաբերյալ գործեր և նշանակել վարչկան տույժ, որը հակասում է «Վարչարարության հիմունքների և վարչական վարույթի մասին» ՀՀ օրենսգրքին և օրենսգրքի սկզբունքներին: 
Անհրաժեշտ է անդրադառնալ նաև օրենսգրքի 123.5-րդ հոդվածի 7-րդ մասին, որը վերաբերվում է դեղին համարանիշերին և լիցենզիային: 
	Չի ընդունվել
Ընդունվել է մասնակի
Չի ընդունվել

Ընդունվել է
Ընդունվել է
	Վարչական պատասխանատվությունը սահմանված է միջպետական ոչ կանոնավոր ուղևորափոխադրումների օրենքով սահմանված պահանջների չկատարման համար, որը <<Պետական տուրքի մասին>> ՀՀ օրենքով սահմանված չի:
Վտանգավոր բեռների փոխադրման գործընթացին վերաբերող դրույթները հանվել են
Վարչական պատասխանատվությունը բխում է <<Ավտոմոբիլային տրանսպորտի մասին>> գործող ՀՀ օրենքի 14-րդ հոդվածի 2-րդ կետի պահանջներից
Օրենսգրքի  8-րդ հոդվածով սահմանված է վարչական իրավախախտումների համար պատասխանատվության վերաբերյալ օրենսդրության գործողությունը, որի համաձայն պատասխանատվության է ենթարկվում վարչական իրավախախտում կատարած անձը:
Օրենսգրքի 169-րդ հոդվածում կատարվել է համապատասխան փոփոխություն

Օրենսգրքի 157.7 հոդվածը վերաբերում է լիցենզավորման ենթակա շինարարական աշխատանքներին, իսկ ներկայացված նախագծում շինարարությանը վերաբերող դրույթներ սահմանված չեն, ուստի առաջարկությունը հստակեցման կարիք ունի:
244.13 հոդվածի 2-րդ մասը խմբագրվել է (հոդված 10)


